
1. ՀՀ արդարադատության նախարարություն


	23.07.2021թ.

	
	N 01/27.1/21925-2021

	 1. Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» ՀՀ օրենքի 33-րդ հոդվածին:
 2. Նախագծի 1-ին կետում «փոփոխությունները» բառից առաջ անհրաժեշտ է լրացնել «լրացումը և» բառերը՝ համաձայն նախագծի վերնագրի և «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի պահանջների:


	
Ընդունվել է։


	
		2. ՀՀ ֆինանսների նախարարություն

	17.06.2021թ.

	
	N 01/8-3/9773-2021

	Ուսումնասիրելով Ձեր 10.06.2021թ. N ՄՆ/ՍՀ-1-2/25067-2021 գրությամբ ներկայացված «Հայաստանի Հանրապետության կառավարության 2020 թվականի օգոստոսի 13-ի N 1325‑Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ)՝ հայտնում ենք, որ Նախագծի վերաբերյալ բովանդակային առումով դիտողություններ և առաջարկություններ չունենք:
Միևնույն ժամանակ, Նախագծին կից ներկայացված հիմնավորման մեջ նշված է, որ որոշմամբ նախատեսված բնակարանների նվիրաբերության պայմանագրերը կնքելու համար սահմանված ժամկետը բավարար չէ գործընթացը բոլոր շահառուների հետ պատշաճ կերպով կազմակերպելու համար, քանի որ օրինակ՝ թվով 40 շահառուներ  ՀՀ տարածքից դուրս գտնվելու, բնակության վայրը փոխելու, բացակա լինելու և անհայտ պատճառներով չեն ստացել ՀՀ աշխատանքի և սոցիալական հարցերի նախարարության կողմից ուղարկված ծանուցումները։ 
Վերոգրյալի կապակցությամբ՝ հարկ ենք համարում ընդգծել, որ Հայաստանի Հանրապետության տարածքից դուրս գտնվելու փաստը ՀՀ օրենսդրությամբ կարող է հիմք հանդիսանալ նշված անձանց՝ ծրագրի շահառուի կարգավիճակի դադարեցման համար: Հետևաբար, որոշմամբ սահմանված գործընթացների իրականացման դեպքում առաջարկում ենք հաշվի առնել նաև նշված հանգամանքը:

	
Ընդունվել է գիտություն։


	
		3. ՀՀ տարածքային կառավարման և ենթակառուցվածքների նախարարություն


	16.06.2021թ..

	
	N /ՍՊ/15.3/15024-2021

	 «Հայաստանի Հանրապետության կառավարության 2020 թվականի օգոստոսի 13-ի N1325-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկում ենք առաջին կետի 2-րդ ենթակետը նախատեսել որպես նախագծի 2-րդ կետ։ 

	
Ընդունվել է։




